
ԱՄՓՈՓԱԹԵՐԹ
ԳՈՐԻՍԻ ԲԺՇԿԱԿԱՆ ԿԵՆՏՐՈՆ» ԵՎ «ԿԱՊԱՆԻ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿԱՆՈՆԱԴՐԱԿԱՆ ԿԱՊԻՏԱԼՆԵՐԸ ՆՎԱԶԵՑՆԵԼՈՒ, ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԱՆՇԱՐԺ ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ «ԴԱՏԱԲԺՇԿԱԿԱՆ ԳԻՏԱԳՈՐԾՆԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՒՏՐԱՅԻՆ ԿԱԶՄԱԿԵՐՊՈՒԹՅԱՆՆ ԱՆԺԱՄԿԵՏ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՏՐԱՄԱԴՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ  ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1․ ՀՀ կադաստրի կոմիտե
	02․08․2021թ․

	
	ՍԹ/6835-2021

	Ի պատասխան Ձեր 2021 թվականի օգոստոսի 2-ի N ԱԱ//16372-2021 գրության՝ հայտնում ենք, որ ««Գորիսի բժշկական կենտրոն» և «Կապանի բժշկական կենտրոն» փակ բաժնետիրական ընկերությունների կանոնադրական կապիտալները նվազեցնելու և ՀՀ առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպությանն անժամկետ և անհատույց օգտագործման իրավունքով անշարժ գույք ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունները.
   1. Նախագծի վերնագրում և 3-րդ կետում «ամրացնել» բառը փոխարինել «տրամադրել» բառով.
   2. Նախագծում նաև Նախագծի վերնագրում նախատեսել դրույթներ անշարժ գույքերը որևէ պետական մարմնին ամրացնելու վերաբերյալ, նկատի ունենալով «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ մասը:
	Առաջարկություններն ընդունվել են։ Նախագծում կատարվել են փոփոխություններ։

	2.  ՀՀ Սյունիքի մարզպետարան

	04․08․2021թ․

	
	01 /08/1/05031-2021

	Ներկայացնում ենք Կապանի և Գորիսի բժշկական կենտրոնների դիրքորոշումը որոշման նախագծի վերաբերյալ:
1. Առաջարկվում է դիահերձարանին կցված Գորիսի ԲԿ հաշվեկշռում առկա այն գույքը (սարքավորումներ և այլն), որն ենթակա է միայն դիահերձարաններում շահագործման, վարձակալությամբ հանձնել «Դատաբժշկական գիտագործնական կենտրոն» ՊՈԱԿ-ին՝ հետագա շահագործման նպատակով։
2. «Կապանի բժշկական կենտրոն» ՓԲԸ-ին սեփականության իրավունքով պատկանող Մ․ Ստեփանյան փողոց 13, 310,3քմ մակերեսով շենք-շինությունները «Դատաբժշկական գիտագործնական կենտրոն» ՊՈԱԿ-ին ամրացնելու մասին ՀՀ կառավարության որոշման նախագծի վերաբերյալ, առաջարկում եմ հանձնվող ճաշարանի մասնաշենքի արժեքի որոշման համար հիմք ընդունել ոչ թե շուկայական արժեքին մոտարկված կադաստրային, այլ համախառն հաշվեկշռային արժեքը, որը կազմում է 2,555,058 ՀՀ դրամ, հաշվի առնելով այն հանգամանքը, որ նշված շինությունը հին է, շահագործումից ի վեր չի վերանորոգվել, գտնվում է խիստ անմխիթար վիճակում և այս պահին դրա հաշվեկշռային արժեքը զրո է։ 
	1․ Առաջարկությունը ընդունվել է ի գիտություն և հաշվի կառնվի հետագայում՝  «Դատաբժշկական գիտագործնական կենտրոն» ՊՈԱԿ-ի գործունեության ընթացքում։

2․ Առաջարկությունն ընդունվել է։ Նախագծում կատարվել է փոփոխություն, այնուհետև «համախառն հաշվեկշռային արժեք» ձևակերպումը փոխարինվել է «սկզբնական արժեք» ձևակերպմամբ՝ ՀՀ արդարադատության նախարարության դիտողության հիման վրա և «Կապանի ԲԿ» ՓԲԸ հետ փոխհամաձայնեցված կարգով։

	3․ ՀՀ տարածքային կառավարման և ենթակառուցվածքների նախարարություն
	10․08․2021թ․

	
	ԳՍ//20477-2021

	Հայտնում ենք, որ ««Գորիսի բժշկական կենտրոն» և «Կապանի բժշկական կենտրոն» փակ բաժնետիրական ընկերությունների կանոնադրական կապիտալները նվազեցնելու և Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպությանն անժամկետ և անհատույց օգտագործման իրավունքով անշարժ գույք ամրացնելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ Պետական գույքի կառավարման կոմիտեն (այսուհետ՝ Կոմիտե) առաջարկում է՝ 
1.	Նախագծին կցել Նախագծի 1-ին կետում նշված անշարժ գույքերի նկատմամբ իրավունքների պետական գրանցման վկայականների պատճենները։
2.	Նախագծի 1-ին կետում նշված  անշարժ գույք 1-ը  և անշարժ գույք 2-ն ամրացնել Կոմիտեին՝ հիմք ընդունելով «Պետական գույքի կառավարման մասին» ՀՀ օրենքի 7-րդ հոդվածի 17-րդ մասը, իսկ «Դատաբժշկական գիտագործնական կենտրոն» ՊՈԱԿ-ի հետ կնքվելիք պայմանագիրը կնքել Կոմիտեի հետ, և այս առումով փոփոխության ենթարկել Նախագծի համապատասխան կետերը։
	1․ Նախագծի փաթեթում կներառվեն անշարժ գույքերի նկատմամբ իրավունքների պետական գրանցման վկայականների պատճենները։

2․ Առաջարկությունն ընդունվել է։ Նախագծում կատարվել են փոփոխություններ։

	4.  ՀՀ ֆինանսների նախարարություն 

	12․08․2021թ․

	
	01/8-2/12787-2021

	Նախագծի 1-ին կետով նախատեսվում է թույլատրել «Գորիսի բժշկական կենտրոն» փակ բաժնետիրական ընկերությանը սեփականության իրավունքով իրեն պատկանող ՀՀ Սյունիքի մարզի Գորիս քաղաքի «Թոզ-կապ» անվանյալ տարածքը թիվ 1 հողամաս հասցեում գտնվող 0,06 հա հողամասով և 152,1 քմ․ շենք-շինությամբ (դիարան՝ 146․7քմ, հոր՝ 3․5քմ, պարիսպ՝ 1․9քմ․) և 43,144.773 ՀՀ դրամ հաշվեկշռային արժեքով, ինչպես նաև «Կապանի բժշկական կենտրոն» փակ բաժնետիրական ընկերությանը սեփականության իրավունքով իրեն պատկանող ՀՀ Սյունիքի մարզի, Կապան քաղաքի Մ․ Ստեփանյան փողոց 13 շենք-շինություն հասցեում գտնվող  310,3 քմ․ ճաշարանի մասնաշենքով և շուկայական արժեքին մոտարկված կադաստրային 20,390.205 ՀՀ դրամ արժեքով՝ վճարել ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ ՀՀ օրենսդրությամբ սահմանված կարգով ձեռքբերման դիմաց:
Միաժամանակ Նախագծի 3-րդ կետով նախատեսվում է Նախագծի 1-ին կետում նշված անշարժ գույքն անժամկետ և անհատույց օգտագործման իրավունքով ամրացնել ՀՀ առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպությանը:
Այս կապակցությամբ հայտնում ենք, որ անհրաժեշտ է հստակեցնել, թե արդյոք Նախագծի ընդունումը, կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության, թե ոչ (Նախագծին կից ներկայացված հիմնավորման մեջ բացակայում է ՀՀ պետական բյուջեի ծախսերի և եկամուտների ավելացման կամ նվազեցման վերաբերյալ դրույթը), եթե այո, ապա առաջարկում ենք վերոնշյալ ծախսերն իրականացնել ՀՀ առողջապահության նախարարության գծով նախատեսված ընդհանուր հատկացումների հաշվին:
	1․ Առաջարկությունն ընդունվել է ի գիտություն։ Նախագծի հիմնավորման մեջ ավելացվել է համապատասխան դրույթը։

	5․ Արդարադատության նախարարություն
	10․09․2021թ․

	
	01/27.4/28478-2021

	1. ««Գորիսի բժշկական կենտրոն» և «Կապանի բժշկական կենտրոն» փակ բաժնետիրական ընկերությունների կանոնադրական կապիտալները նվազեցնելու, Պետական գույքի կառավարման կոմիտեին անշարժ գույք ամրացնելու և Հայաստանի Հանրապետության առողջապահության նախարարության «Դատաբժշկական գիտագործնական կենտրոն» պետական ոչ առևտրային կազմակերպությանն անժամկետ և անհատույց օգտագործման իրավունքով անշարժ գույք տրամադրելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին էջում «ՆԱԽԱԳԻԾ» բառն անհրաժեշտ է գրել վերևի աջ անկյունում՝ հիմք ընդունելով «Նորմատիվ իրավական  ակտերի մասին» օրենքի (այսուհետ՝ Օրենք) 21-րդ հոդվածի 7-րդ մասի դրույթները:
2. Օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 
Հիմք ընդունելով վերոգրյալը՝ Նախագծի նախաբանում որպես լիազորող նորմ անհրաժեշտ է հղում կատարել նաև «Պետական գույքի կառավարման մասին» օրենքի     30-րդ հոդվածին:
3. Նախագծի 1-ին կետի 1-ին ենթակետում անհրաժեշտ է խմբագրել «անվանյալ տարածք թիվ 1 հողամաս հասցեում գտնվող» ձևակերպման շարադասությունը:
Սույն դիտողությունը վերաբերում է նաև նույն կետի 2-րդ ենթակետում առկա «13 շենք-շինություն հասցեում գտնվող» ձևակերպմանը:




3. Նախագծի 1-ին կետի 2-րդ ենթակետում անհրաժեշտ է բացահայտել «համախառն հաշվեկշռային արժեք» ձևակերպման բովանդակությունը:





5. Նախագծի 5-րդ կետի 1-ին ենթակետի բովանդակությունից պարզ չէ, թե ինչ պետք է անի Պետական գույքի կառավարման կոմիտեի նախագահը հիշատակված աշխատանքների կապակցությամբ:

6. Նախագծի 6-րդ կետի 1-ին ենթակետում անհրաժեշտ է խմբագրել «բոլոր ծախսեր» ձևակերպումը՝ հստակ նշելով, թե որ կետերով սահմանված ծախսերը պետք է իրականացվեն «Դատաբժշկական գիտագործնական կենտրոն» պետական ոչ առևտրային կազմակերպության միջոցների հաշվին:
Ինչպես նաև նույն կետի 2-րդ ենթակետում անհրաժեշտ է խմբագրել «առանձնացման ժամանակ» ձևակերպումը՝ համապատասխանեցնելով Նախագծի վերնագրի պահանջներին:
[bookmark: _GoBack]Սույն դիտողությունը բխում է Օրենքի 12-րդ հոդվածի 1-ին մասի պահանջներից, այն է՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
	1․ Առաջարկությունն ընդունվել է։ Նախագծում կատարվել է փոփոխություն։








2․ Առաջարկությունն ընդունվել է։ Նախագծում կատարվել է փոփոխություն։





3․ Հասցեների նշումը կատարվել է հիմք ընդունելով կազմակերպությունների անշարժ գույքերի սեփականության իրավունքի գրանցման վկայականներում նշված հասցեները, այնուամենայնիվ, հաշվի առնելով առաջարկը, հասցեների ձևակերպումները ենթարկվել են փոփոխության։
4․Առաջարկությունը քննարկվել է շահագրգիռ կողմ հանդիսացող «Կապանի ԲԿ» ՓԲԸ հետ, արդյունքում՝ «համախառն հաշվեկշռային արժեք» ձևակերպումը փոխարինվել է «սկզբնական արժեք» ձևակերպմամբ։

5․ Առաջարկությունն ընդունվել է։ Նախագծում կատարվել է փոփոխություն։


6․ Առաջարկություններն ընդունվել են։ Նախագծում կատարվել են փոփոխություններ։


 
